Siôn Lloyd Edwards
Helô! Siôn ydw i, ac rwy’n astudio’r Gymraeg yma ym Mhrifysgol Aberystwyth. Cefais fy magu yn Rhuthun, Dyffryn Clwyd, a threuliais flynyddoedd gwerthfawr iawn yn mynychu Ysgol Uwchradd Brynhyfryd. Er fy mod yn Gymro i’r carn, mae’r diolch yn bennaf i Adran Gymraeg wych Ysgol Brynhyfryd am fy helpu i ddisgyn mewn cariad gyda llenyddiaeth Gymraeg. Wedi astudio’r Gymraeg yn y chweched dosbarth mi benderfynais mai Aberystwyth fyddai’r lle i mi, a hyd heddiw nid wyf yn difaru’r penderfyniad hwnnw am eiliad. Rwyf wrth fy modd yn Aber ac yn gobeithio y caf flynyddoedd lawer yma eto, wedi i mi raddio.  
Pan fydd gen i ddau funud yn rhydd rwyf wrth fy modd yn cymryd rhan mewn unrhyw fath o chwaraeon – pêl-droed yn bennaf. Rwy’n gefnogwr brwd o dîm cenedlaethol Cymru ac yn eu dilyn ar hyd Ewrop i’r gemau oddi cartref. Gallwch ddweud fod pêl-droed yn rhyw fath o grefydd i mi, a dweud y gwir! Ar hyd y blynyddoedd, rwyf wedi chwarae i glybiau pêl-droed lleol megis C.P.D. Rhuthun a C.P.D Cerrigydrudion, ond bellach rwy’n chwarae fy mhêl-droed yma yn Aberystwyth gan gynrychioli’r Brifysgol wrth chwarae gemau ar hyd a lled y Deyrnas Unedig. 
Rwyf hefyd yn hoff o’r celfyddydau. Bues yn canu mewn corau cyn dod i’r brifysgol ac wedi cael pleser mawr wrth gynrychioli Aelwyd Pantycelyn mewn ychydig o berfformiadau corawl yn y flwyddyn ddiwethaf. Mae bod yn rhan o’r gymuned Gymraeg yn holl bwysig imi ac rwyf wrth fy modd yn cymdeithasu gyda myfyrwyr eraill sy’n rhan o Undeb Myfyrwyr Cymraeg y Brifysgol.
Ar nodyn academaidd, rwyf bellach yn fy nhrydedd flwyddyn ac wedi mwynhau pob elfen o’r cwrs, hyd yn hyn. Mae astudio’r Gymraeg yn Aberystwyth wedi agor fy llygaid i nifer o yrfaoedd ac wedi rhoi cyfle imi wthio fy ngalluoedd er mwyn cyflawni gwaith o’r safon uchaf. Byddaf yn mwynhau astudio pynciau cyfoes a bellach yn dilyn modiwl sy’n ymwneud â golygu a’r diwydiant cyhoeddi yma yng Nghymru. Mae’n wir dweud mai’r modiwl yma yw fy ffefryn!
Mae’n fraint cael bod yn rhan o’r panel beirniadu y flwyddyn yma, ac edrychaf ymlaen yn arw at ddarllen y gweithiau i gyd. Diolch am y croeso, a phob hwyl!
__________________________________________________________________________________
Hello! I’m Siôn, and I study Welsh here at Aberystwyth University. I grew up in Rhuthun in the Vale of Clwyd and spent valuable years attending Ysgol Brynhyfryd. Although I am Welsh, it is largely thanks to Ysgol Brynhyfryd’s wonderful Welsh Department for helping me to fall in love with my country’s literature. After studying Welsh in the sixth form I decided that Aberystwyth would be the place for me and to this day I don’t regret that decision at all. I love it here and hope I have many years here again, after I graduate.   
When I have some spare time I love taking part in any kind of sport, but mainly football. I’m a huge fan of the Wales national team and follow them to the away games throughout Europe. You could say that football is something of a religion to me, really! Over the years I have played for local football clubs such as Rhuthun F.C. and Cerrigydrudion F.C., but now I play my football in Aberystwyth, representing the University in games all over the United Kingdom. 
I also love the arts. I sang in choirs before coming to university and have taken great pleasure in representing Aelwyd Pantycelyn in various choral performances in the past year. Being part of the Welsh community is vital to me and I love hanging out with other students who are part of the Welsh Students’ Union.
On an academic note, I am now in my third year and have enjoyed every element of the course so far. Studying Welsh at Aber has opened my eyes to a variety of careers and has given me the opportunity to push my abilities in order to achieve the highest quality work. I enjoy studying contemporary subjects and am now pursuing a module relating to editing and the publishing industry here in Wales. It is true to say that this module is my favourite! 
I’m privileged to be part of the judging panel this year, and I’m really look forward to reading all the books. Thanks for the welcome, and best wishes to all!
